
30 январи соли 2025 №14 (4910) 1Садои мардум |  сомона: www.sadoimardum.tj | почтаи электронї: sadoimardum@yandex.ru

(Давомаш дар сањ. 2)

16 НОЯБР - РЎЗИ ПРЕЗИДЕНТИ ЉУМЊУРИИ ТОЉИКИСТОН

Нашрияи Маљлиси Олии Љумњурии Тољикистон

№14 (4910)

ПАНЉШАНБЕ, 
30 ЯНВАРИ СОЛИ 2025

Аз 1 январи соли 1991
чоп мешавад

www.sadoimardum.tjмардум
Садои 

УСТУРА, ТАЪРИХ ВА САДА
Дунё дар он замон аз даврони мо комилан 

мутафовит буд. Одамон ду фаслро меши-
нохтанд: тобистон ва зимистонро. Аз оѓози 
фарвардин то поёни мењрмоњро тобистони 
бузург меномиданд. Аз якуми обон то поёни 
исфандро зимистон мегуфтанд. Одамон як 
љузви људонашавандаи табиат буданд. Зи-
мистони дурудароз ва сард ба зиндагиашон 

сахтї меовард. Онњо сардї ва торикиро на-
тиљаи неруи ањриманї медонистанд. Ягона 
роњи муборизаро бо онњо дар дуо ва ниёиш 
медиданд. Сардињо ва торикињои зимистонро 
ба умеди расидан ба равшанї, яъне тобистон, 
пушти сар мекарданд.

Сад рўзи зимистон аз оѓози обон то 
дањуми бањман сардтарин айём буд. Дар он 
даврони ќадим дар аввали обонмоњ њодисае 

рух дод, ки боиси таѓйир ёфтани рўзгори ни-
ёгонамон гашт. Шоњ Њушанг, писари Сиёмак, 
ки чорумин насли Одам ба њисоб мерафт, 
њангоми шикор бо мори бузурге рў ба рў шуд. 
Фирдавсї дар «Шоњнома» он морро ин гуна 
тасвир мекунад:

Ду чашм аз бари сар чу ду чашма хун, 
Зи дуди дањонаш љањон тарагун.

МУЖДА МЕРАСАД
АЗ БАЊОРУ 
НАВРЎЗ 

Мардум гўё њама ба истиќболи хуршеди оламтоб 
мераванд. Даст ба сўи хуршед мебардоранду ниёиш 
мекунанд. Дар ин рўзњои сарди љодуї аз ин кураи 
оташини гармибахш барои бењтар шудани вазъи 
зиндагии худ имдод металабанд. Чун гармї, нур ва 
рўшноиро ифодагари љовидонагии хуршед мењисо-
банд, онњоро муќаддас медонанд ва ин сарчашмаи 
зиндагибахшро меситоянд. Бобои дењќон бошад, 
интизори бањору Наврўз аст. Њамин ки ба тани замин 
гармї медамаду парандагон овоз мехонанд ва табиат 
аз омад-омади бањор мужда медињад, бобои дењќон 
ба сари замин меравад, то дона кишт кунад.
Љашни Сада, пеш аз њама, иди онњоест, ки дар сањро 

мењнат мекунанд. Сада пайкест аз омодагї ба киштукори 
бањорї. Киштзорон бошанд, пайке њастанд аз зиндагии серу 
пури мардум. Љашни Сада гузаштагони моро бо мо муарриф-
гар аст, бо расму оин, фарњангу тамаддуни офаридаашон. 
Яъне он моро ба асли хеш рў ба рў месозад. 

Хуррам аст ин Садаву шодравон бод, ки гуфт,
«Шаби љашни Садаро њурмати бисёр бувад».
Љашн Сада марбут ба раќами сад буда, миёни  Сада 

ва Наврўз панљоњ рўз ва панљоњ шаб аст. Аз ин сабаб онро 
Сада ном нињодаанд. Сада сад рўз баъд аз љамъоварии 
њосили ѓалладона ва панљоњ рўз то Наврўз таљлил меша-
вад. Дар ин бора Абурайњони Берунї дар «Осор-ул-боќия» 
меоварад: «…дар ин рўзњо духули офтоб ба бурљи њамал 
наздик буда, мардум шодмонї мекунанд аз бањри он, ки 
шиддати сармо сипарї шуд ва рўзњои гарми бањор наздик 
мегарданд».

Мардуми ориёитабор чилрўзагии хуршедро њам дар 
рўзи дањуми бањман бо исми Сада љашн мегирифтанд. Пас 
аз панљоњ рўзу панљоњ шаб, яъне 21-уми март, оѓози сари 
сол – Наврўзро таљлил мекарданд.

Иди Сада бешумор ќиссаву достонњо дорад, ки њамаи ин 
ривоятњо аз бостон маншаъ мегиранд. Он дар радифи Нав-
рўзу Мењргону Тиргон ќарор дорад ва дар фарњангномањо ва 
осори назмию насрї зиёд ёд шудааст. Бузургон оѓози љашни 
Садаро ба рўзи кашфи оташ вобаста кардаанд, чунки оташ 
яке аз муњимтарин унсури њаётофар дар радифи об, њаво ва 
хок мебошад. Мувофиќи ривояти «Шоњнома»-и Абулќосим 
Фирдавсї асосгузори љашни Сада шоњ Њушанг аст. 

Ў дар «Шоњнома»-и безаволи хеш доир ба иди Сада 
маълумоти муфассалтар дода, аз љумла гуфтааст, ки 
шоњ Њушанг дар шикоргоњ бо гурўње аз њамроњонаш гузар 
мекард, ки ногањон чашмаш ба мори сиёње дарафтод ва 
сангеро бардошта ба болои он њавола дод, ки ба санги 
дигар бархўрда, оташ ба вуљуд омад. Аз њамон рўз онро 
нури хуршедї ном гузошта ва пайдоиши оташро ба Њушанг 
нисбат доданд. 

Дар «Бурњони ќотеъ» Сада ин гуна зикр мешавад: «Сада 
љашнест, ки  порсиён дар рўзи дањуми бањманмоњ кунанд ва 
дар он рўз оташи бисёр афрўзанд».

Садаро мардуми кишвари азизамон њар сол бо риояи 
суннатњои аљдодї бо як шукўњу шањомати хос таљлил ме-
намоянд. Намоишномањои идона ташкил мекунанд. Мањ-
сулоти кишоварзї, нињолњо, гулу буттањо, тухмии зироати 
кишоварзї, мањсулоти њунарњои мардумї ва анвои гуногуни 
таомњои миллиро ба намоиш мегузоранд. 

Намоишгоњ аз фаровонї ва мењнату зањмати кишовар-
зони Ватани мањбубамон дарак медињад. Инчунин, дар 
намоишгоњњо гулхан, ки рамзи Сада мебошад, барафрохта 
шуда, аз љониби њунармандон мусиќињои дилнавоз, раќсњои 
дилкаш ва сањнањои љолиб намоиш дода мешавад. Мардум 
бо як шўру шавќ ва бедордилї тамошобинони намоишгоњњо 
њастанд. Ин шањди истиќлолу озодист.

Љашни Сада мањз дар замони соњиб истиќлолї бо ибтико-
ри Пешвои миллат муњтарам  Эмомалї  Рањмон умри дубора 
ёфт. Аз соли 2018 иди расмї эълон гардидааст. 6-уми декаб-
ри соли 2023 дар Иљлосияи 18-уми Кумитаи байнидавлатии 
мероси фарњанги ѓайримоддии ЮНЕСКО, ки дар Ботсвана 
баргузор шуд, бо ташаббуси муштараки Љумњурии Тољикис-
тон ва Љумњурии Исломии Эрон љашни Сада ба Фењристи 
мероси фарњанги ѓайримоддии башарият ворид гардид. Ин 
самари истиќлолу озодї ва талошу зањмати озодагон аст.

Гулбањор РАЊМОНОВА, «Садои мардум»

Чун сухан дар бораи љашни 
Сада равад, маъмул шудааст, 
ки аксар муаллифон дар таъ-
лифоти хеш ба як  далел - «шоњ 
Њушанг бо наздиконаш ба шикор 
меравад ва дар кўњ мори дарозу 
тирарангро мебинанд. Њушанг 
санги калонеро бардошта ба 
сўйи мор мепартояд, мор гу-
рехта меравад, аммо ин санг ба 
санги дигар бархўрда шарора 
мељањад ва хасу хоррўбањои 
хушк оташ мегирад ...», - исти-
нод менамоянд. 
Хуб дарк менамоем, ки Сада рам-

зи пирўзии гармию нур бар сардї ва 
торикї ба њисоб рафта, рамзи асосии 
он гулхани фурўзони оташ аст, вале 
афзалият додан ба ин  ривоят боис 
гардидааст, ки  љанбањои дигари 
нисбатан муњимтари ин љашн  то ан-
дозае аз мадди назар дур мондаанд.

РУЉЎИ ТАЪРИХЇ
Тибќи иттилои таърихнигорону 

фарњангшиносон маълумот оид ба 
Сада ба се номгўй људо мешавад. 
Аввал, маълумоти тоисломї аст, ки 
тавассути сайёњон ва муњаќќиќони 
аврупоию юнонї Њеродот, Стра-
бон, инчунин, аз баъзе сарчаш-
мањои арабии тоисломї ба мо 
расидаанд. Баъдан, дар давраи 
Сомониён, асрњои IX-X, дар осори 
таърихию адабї дар бораи Сада 
маълумоти бештар ќобили дарёфт 
аст. Сеюм намуди маълумотро 
аз сарчашмањои мардумшиносї 
дарёфт карда метавонем. Ба ин 
тартиб, Сада аз љумлаи  љашнњои 
бостонии мо мебошад, ки таљли-
лаш 7 њазор сол пеш шурўъ шуда, 
мањсули завќи баланди гузашта-
гони мост. Дар замони Ашкониён, 
Сосониён ва Сомониён љашнгирии 
он ба ављи аъло расида буд. Ма-
съалаи дигаре, ки бояд таваљљуњ ба 
он хоса бошад,  ќаробат надоштани 
Сада ба дину  эътиќод аст. Њатто 
дар  Авесто, ки баъзењо бинобар 
рамзи асосии  Сада будани оташ 
ба он моњияти зардуштиро марбут 
медонанд, ин љашн зикр нашуда-
аст. Яъне, аљдоди шарафманди 

мо -  ориёиёни ќадим таќвимњои 
ба истилоњ мардумиро рўи кор 
оварда буданд, ки рамзу њикмати 
хос ва асосан ба фаслњои сол рабт 
доштанд.  Наќши ин таќвимњо дар 
он айём бенињоят бориз буду  дар 
асоси онњо мардум маросиму љаш-
нњоро бо шукўњу шањомат таљлил 
мекарданд.    

 Далелњо њокианд, ки бо лашкар-
кашии арабњо  ба Ватани аљдодии 
мо маъруфияту мањбубияти ин љашн 
аз байн рафт. Хушбахтона, бо шакл 
гирифтани давлатњои миллї, хоса 
дар  замони Сомониён, њамрадиф бо 
Наврўзу Мењргон Сада эњё гардид. 
Сулолаи Ѓазнавиён  низ ба ин љашн 
таваљљуњи хоса дошт ва  Султон 
Мањмуди Ѓазнавї шахсан дар ин 
маросим ширкат мекардааст. Мута-

ассифона, зери таъсири  руњониёни 
мутаассиб  муносибати љойгузини 
ў – писараш Масъуд ба ин ќабил 
љашнњо дуюмдараља гардид. Бо 
оѓоз шудани истилои муѓул ва мин-
баъд бар асари махсусияти низоми 
шуравї миёни љашнњои ниёкони мо 
фаќат Наврўз  то андозае осебно-
пазир боќї монда, дигар љашнњо, 
хоса Сада, ба гўшаи фаромўшї 
афтоданд. 

ТАВСИФИ ИСТИЌЛОЛУ 
ОЗОДАГЇ

Чун дигар ибтикорњо дар саргањи 
эњё ва такомули љашни Сада низ 
Пешвои миллат муњтарам  Эмомалї 
Рањмон ќарор доранд. Эњёи расму 

оини аљдодї, арљгузорї 
ба љашнњои ниёкон яке аз 
фазилатњои Асосгузори 
сулњу вањдати миллї - 
Пешвои миллат, Президен-
ти Љумњурии Тољикистон 
муњтарам  Эмомалї Рањмон 
мебошад. Ин абармарди 
дунёи сиёсат пештар ва 
бештар аз дигарон дарк 
карданд, ки дар шароити 
љањонишавї  арзишњои 
миллиро, ки љашн њои мил-
лї як љузъи муњими онњо 
мебошанд, бояд бољуръа-
тона њимоя ва барои боз 
њам тањкиму густариш ёф-
танашон шароит фароњам 
сохт.  Мањз, бо  ташаббуси 
Пешвои миллат муњтарам 
Эмомалї  Рањмон Наврўз 
љањонї шуду жанр њои му-
сиќии Шашмаќому Фалак, 
ёдгории Саразм ва ча-
кан ба рўйхати ёдгорињои 
ѓайримоддии умумиба-
шарии созмони бонуфузи 
 ЮНЕСКО ворид гардида-
анд.  Эњё ва бар маснад 
нишондани Сада низ идо-
маи мантиќии ин раванд ба 
њисоб меравад.

Бо ташаббуси Пешвои  
миллат муњтарам Эмомалї 
Рањмон ба Сада маќоми 
љашни давлатї дода шуд. 
Боз њам муњим он аст, ки 

љашни Сада бо пешнињоди Тољики-
стон 6-уми декабри соли 2023 дар 
Иљлосияи 18-уми Кумитаи ЮНЕСКО 
ба Фењрис ти мероси ѓайримоддии 
башарият ворид гардид. Сада чун 
падидаи фарњанги асили аљдодї ба 
як љузъи људонопазири худшиносї ва 
ифтихори миллии мо табдил ёфт.  Ба 
таъбири шоир Озар:

Чист, эй дўст, Сада?
Сада оѓози яке соли пур 

аз иќбол аст.
Сада мероси Љаму Афредун,
Сада, ин Нораку Роѓун,
Сада, ин партави хуршедии 

истиќлол аст.

ДАР БОБИ МОЊИЯТУ 
МАХСУСИЯТИ  САДА 

Сада таљассумгари  ѓояњои неки ба-
шардўстона буда, мардумро ба дўстию 
бародарї ва зањмату ободкорї даъват 
менамояд. Он аз итмоми фасли сармо  
паём дода, муждарасони Наврўз аст. 
Сада таќвими чиллашуморї мањсуб 
шуда,  кишоварзон тибќи он рўзу моњу 
фаслњоро њисоб мекунанд ва дар 
корњои дењќонии худ истифода меба-
ранд. Мувофиќи таќвими чиллашуморї 
аз 22-юми декабр Чиллаи калон шурўъ 
мешавад ва шаби даромадани Чилла-
ро ниёгони мо бо номњои шаби Чилла 
ва шаби Ялдо љашн мегирифтанд.

Бештар ба кишоварзон   мансуб 
донистани ин љашн  ба он рабт дорад, 
ки ба марди дењќон аз наз дик шудани 
фасли бањору оѓози корњои сањро 
хабар медињад ва ањли зањматро ба 
андешаи давраи нави кишоварзї ва 
боѓдорї њидоят менамояд. Мањз дар 
њамин айём дењќонон тухмии хушси-
фати зироат, таљњизот ва дигар асбобу 
олоти кишоварзиро ба кишти бањорї 
омода месозанд, љўйбору зањкашњо, 
яъне иншооти обёриро тоза намуда, 
наќшаи киштукор, бунёди боѓу токзор 
ва дигар корњои бањориро тарњрезї 
мекунанд. Марњилае, ки Сада таљлил 
мегардад, бењтарин айём барои тоза 
кардани дарахтони боѓњои куњна ва 
омода намудани нињолу ќаламчањо 
барои бунёди боѓњои нав аст.

Хайру саховат кардан, ба аёдати 
беморону наздикон рафтан ва либоси 
идона пўшидан аз љумлаи оинњои неки 
ин љашн ба њисоб меравад. Кинањоро 
аз ќалбњо дур кардан, тозаю озода ни-
гоњ доштани хонаю кошона, сарсабзу 
хуррам гардонидани кўчаю хиёбону 
гулгаштњо ва ободу зебо намудани 
мањали зист аз суннатњои Сада аст.

Бо ин мисраъњои зебои Гулназар 
метавон матлабро анљом дод:
Сада сад рањ кушояд сўйи Наврўз,
Ба рўйи мо намояд рўйи Наврўз.
Сано гўям ба ин љашни ниёгон,
Ки дар сармо расонад бўйи Наврўз.  

Далер АБДУЛЛО,
«Садои мардум»

Эмомалї 
РАЊМОН:

САДА 
ДАР 
САДР 
АСТ

ПАЙЃОМЕ АЗ ТАМАДДУНИ 
КУЊАНИ МО

Б А  Ш А Р О Ф А Т И 
СОЊИБИХТИЁРЇ МО 
АРЗИШ ЊОИ БОС-
ТОНЇ ВА  РАСМУ 
ОИНЊОИ НЕКИ МИЛ-
ЛИАМОНРО ЭЊЁ КАР-
ДА, ОНЊОРО БА ХО-
ТИРИ БАЛАНД БАР-
ДОШТАНИ ХУДОГО-
ЊИВУ ХУДШИНОСИИ 
ЊАМВАТАНОН ВА 
МУАРРИФИИ ШОИС-
ТАИ ХАЛЌИ КУЊАН-
БУНЁДАМОН ДАР АР-
САИ ЉАЊОН РУШД 
ДОДА ИСТОДАЕМ, КИ 
ШАШМАЌОМ, ФАЛАК, 
НАВРЎЗ, ТИРГОН, 
МЕЊРГОН ВА САДА 
АЗ ЉУМЛАИ ОНЊО 
МЕБОШАНД».

САДАСАДА
Решаи тољик аз кадом сарчашмае об мехўрад? Чаро фаромўш кардани расму оин ва тамаддуни бавуљудовардаи ниёконамон хатарзост? 

Љашни Сада чї пайванде бо тамаддуни мо дорад? Устура ва таърихи Сада чаро њаќиќати зиндагии ниёкони мост? Президенти Љумњурии 
Тољикистон муњтарам Эмомалї Рањмон чаро барои зинда нигоњ доштани расму оин ва суннатњои ниёконамон мубориза мебаранд? Ба чї далел 
Садаро љашн мегирем?

 Мо дар ин маќола кўшиш кардем ба саволњои зикршуда ба ќадри тавон посух бигўем. Ба устура ва таърихи гузаштагонамон назаре биян-
дозем, боварњо, арзишњо ва шеваи зиндагии ононро бозгў кунем. Ба дунёе сафар кунем, ки инсонњо бо неруњои ањриманї мубориза мебурданд. Аз 
табиат дарси пок ва шод зистанро омўхта буданд. Љашнњо меоростанд, овоз мехонданд, мераќсиданд, ишќ меварзиданд, зиндагиро бо шебу 
фарозаш таљриба мекарданд. «Пиндори нек, гуфтори нек ва рафтори нек» шиорашон буд. Њар љашне, ки меоростанд, паёме аз худшиносию 
љањоншиносиашон медод.

(Идома аз сањ. 1)

Њушанг сангеро бардошта бар сари мор зад, 
аммо он хато рафт ва ба санги дигаре бархўрд. 
Сангњо шикастанд ва аз бархўрдашон љараќа, 
фурўѓе падид омад, ки њамон оташ буд.

Баромад ба санги гарон санги хурд,
Њам ону њам ин санг бишкаст гурд.
Фурўѓе падид омад аз њар ду санг,
Дили санг гашт аз фурўѓ озаранг.
Чун љараќаи оташ ба хасу хошок парид, фурў-

зон гашт. Њушангу ёронаш гармии оташро дар он 
сардї њис карданд ва неруи онро бишнохтанд. 
Каме аз оташро бардоштанд ва ба манзилашон 
баргаштанд:

Шаб омад барафрўхт оташ чу кўњ,
Њамон шоњ дар гирди ў бо гурўњ.
Яке љашн кард он шабу бода х(в)ард,
Сада номи он љашни фархунда кард.

Њамин тавр, баъди сад рўзи сардтарин рўзњои 
зимистон Њушанг оташро кашф намуд ва он рўзро 
Сада ном гузошт.

Ин ќисса устураест, ки тавассути «Шоњнома» ва 
ривоёти мардум то замони мо расидааст. Аммо ин 
устура њамон оѓози таърих аст, њамон давроне, ки 
ниёкони мо истифода аз оташро ёд гирифтанд ва 
дар зиндагиашон таѓйироти куллї ба вуљуд омад. 
Онњо бо оташ бошишгоњу кулбањояшонро гарм 
карданд, ба шабњояшон равшанї бахшиданд. Та-
вассути оташ худро аз душманонашон муњофизат 
намуданд. Оташ барояшон њурмат дошт, онро пок 
ва поккунанда медонистанд.

 
САДА - САДУМИН ФАРЗАНДИ ОДАМ

Боварњо одамонро дар тўли таърих ба њар роње 
бурдааст, аммо шинохт ба инсон болу пар додааст. 
Шинохти худ, шинохти муњит, шинохти оташ, ши-
нохти офтоб, шинохти некию бадї... боиси пайдо 
гаштани фарњангњо, тамаддунњо гаштааст. Сада 
њам љашни шинохти оташ аст.

Вожаи «сада» аз калимаи «сат»-и забони 
пањлавї то мо расидааст ва маънои садро дорад. 
Дар бораи пайдоиши љашни Сада назарњо мута-
фовитанд. Абурайњони Берунї дар китоби «Ат-
тафњим»-и худ дар бораи далели ба вуљуд ома-
дани љашни Сада менависад: «Ва низ гуфтаанд, 
ки андар ин рўз аз фарзандони падари нахустин 
(Одам) сад тан тамом шуданд».

Ин фикри Абурайњони Беруниро Гардезї њам 
тасдиќ мекунад. Ў дар китоби «Зайн-ул-ахбор»-и 
хеш менависад: «Садаи бузург, чунин гўянд муѓон, 
ки андар ин рўз сад мардум тамом шуда буд аз 
насли «Мишо» ва «Мишиёна» ва эшон ду марду-
ми нахустин буданд, чунон ки мусулмонон гўянд 
Одаму Њаво, муѓонро он ду тан буданд». 

Аз ин гуфтаи Абурайњони Берунї ва Гардезї 
маълум мегардад муѓон (руњониёни зардуштї) 
бовар доштанд, ки ваќте шумораи фарзандони 
Мишо ва Мишиёна (Одам ва Њаво) ба сад расид, 
онњо аз ин хушњол гаштанд ва љашн оростанд. Дар 
он даврони оѓозини таърих зиёд гаштани шумори 
насли Одам муњим буд. Дар муќобили офатњои та-
биат, њайвонњои вањшї, неруњои ањриманї пойдорї 
нишон додан ва ба баќои худ идома бахшидан ба 
инсонњои нахустин амри њаётї ба шумор мерафт. 
Аз ин љост, ки нахустин падар (Одам) ваќте шумори 
фарзандонаш ба сад мерасад, љашн меорояд. Чаро 
ки афзун гаштани љамъияти одамони нахустин ни-
шонаи ќувват гирифтан, тавоно шудан ва маънои 
дар баробари душманон пирўз гаштанро дошт.

Масъалаи баќо дар он давроне, ки ба назари 
мо устура метобад, муњимтарин амри зиндагии 
мардум буд ва ин чизро онњо хуб медонистанд. 
Зинда мондани насли Одам бидуни расидан ба 
огањї ва шинохт имконпазир набуд. Аз ин рў, ода-
мон истифода аз ќувваи тафаккурро ёд гирифтанд 
ва ба шинохти ќуввањои некию бадї пардохтанд.

ОФТОБ - ТАВАЛЛУДИ ДИГАР
Зимистонњои сарду торик дар он даврони дур 

вањму хиёлро дар зењни одамон бедор месохт. 
Онњо дар баробари табиати берањму номењрубон 
худро нотавон њис мекарданд. Дар танњої ва 
дастљамъона худованди табиат - Мењрро ниёиш 
менамуданд. Аз ў мехостанд ба онњо равшанї ва 
гармї бубахшад, торикиро бардорад ва дар баро-
бари неруњои бадї тавонашон бидињад.

Одамон дар дарозтарин шаби зимистон, ки дар 
миёни форсигўён чун шаби Ялдо машњур аст ва 
мо-тољикон онро чун шаби Чилла мешиносем, даври 

њам љамъ мешуданд ва ба дуохонї мепардохтанд. 
Дар он даврони ќадим зимистонњои сахту 

ќањратун њукмфармої мекард ва мардум моњњо рўи 
офтобро намедиданд. Онњо бовар доштанд, ки дар 
шаби аввали Чилла офтоб дубора таваллуд ме-
шавад ва оњиста-оњиста ќувват гирифта, неруњои 
торикї, яъне ањриманиро пароканда сохта, ба онон 
чира мегардад.

Шаби љашни Сада барои офтоб шаби чиллаши-
кан ба њисоб мерафт ва хуршед аз Чилла мебаро-
мад. Баъди панљоњ рўзу панљоњ шаб офтоб ќудрати 
худро комил месохт, торикиро аз байн мебардошт, 
ањриманро маѓлуб месохт, љањонро пурнур мегар-
донд ва Наврўзро падид меовард. Он гоњ ниёкона-
мон љашни хушї меоростанд ва бо суннатњои хос 
омадани Наврўзро пешвоз мегирифтанд.

Дар љашни Сада чун оташ меафрўхтанд, бо 
њамин оњарманро аз худ дур мекарданд. Онњо 
оташро нури Худо медонистанд ва бовар доштанд 

он нур бадињоро месўзад, торикиро 
мебардорад ва покию ростиро эњдо 
менамояд. Абурайњони Берунї дар 
«Осор-ул-боќия» менависад, ки ањли 
Караљ шаби Садаро «Газна» меноми-
данд. Чунин ном гузоштан ба он маъно 
буд, ки шаби Сада сард ва газанда аст. 
Ин сардї ва газандагиро танњо оташ 
ба гармї табдил медод ва баданњои 
карахту сармохўрдаро љон мебахшид, 
ба њаракат меовард.

Оташи Садаро бо шурўъ гаштани 
шаби дањуми обонмоњ дар баландињо 
меафрўхтанд. Мардум дар гирди оташ 
ба раќсу пойкўбї мепардохтанд, сипас 
готњоро месуруданд, баъдњо дар баро-
бари сурудањои динї шоњномахонї њам 
мекарданд. Онњо бовар доштанд, ки 
оташи афрўхтаашон ба Замин гарморо 
њадя меорад. Баъд аз хомўш гаштани 
оташ барзгарон хокистари онро ба за-
минњояшон бурда мепошиданд ва он 
хокистарро оварандаи хайру баракат 
мењисобиданд.

ЧАРО ИМРЎЗ САДАРО ЉАШН 
МЕГИРЕМ?

Суннатњо, расму оинњои ниёкони 
мо фарњангу тамаддуни моро ба вуљуд 

овардаанд. Њамон тамаддуне, ки решаи дарахти 
тановари њастии миллати мост. Агар ин решаро 
бибурем, дарахт мехушкад, нобуд мешавад. Халќе, 
ки дар зери бори фарњанги бегонагон мемонад, 
мањв мегардад, њувияти худро мебозад. Дар дунё 
халќияту миллатњое њастанд, ки чунин сарнавишт 
насибашон шудааст.

Талошњои пайвастаи Сарвари давлат муњтарам 
Эмомалї Рањмон барои расидан ба худшиносии 
миллї ба хотири баќои миллат аст. Зинда гардо-
нидан ва ба таври васеъ таблиѓ кардани расму 
оинњое, аз ќабили Тиргон, Мењргон, Сада ва Нав-
рўз, нашри омавии китобњои «Тољикон» ва «Шоњ-
нома», маънои ба худ расидан, тамаддуни миллии 
худро шинохтан аст. Пешвои миллат муњтарам 
Эмомалї Рањмон дар китоби худ «Чењрањои мон-
дагор» таъкид мекунанд: «Омўхтани рўйдодњои 
таърихиву фарњангї, зиндагиномаи шахсиятњои 
сарсупурдаи миллат ва чењрањои баргузидаи ада-
бї имкон медињад, ки решањои худро аз гузашта 
дарёфт намоем, ба онњо пайванд доштани хешро 
эњсос карда, ба хотири номуси ватандорї ном ва 
корномањои онњоро аз нав зинда гардонем ва ба 
фарзандони халќи далерамон бо ифтихор дар 
бораашон њарф занем»

Президенти Љумњурии Тољикистон муњтарам 
Эмомалї Рањмон њангоми сафари Президенти 
Љумњурии Исломии Эрон Масъуди Пизишкиён ба 
Душанбе дар вохўрї бо тољирон гуфтанд: «Милла-
те, ки фарњанг ва тамаддуни худро соњибї намеку-
над, дар њастии он миллат холигие ба вуљуд меояд 
ва он холигиро фарњанги бегона пур месозад». 
Оре, мо имрўз соњиби фарњангу тамаддуни бузурге 
њастем ва масъулияти бегазанд нигоњ доштану 
шукуфо кардани онро бар дўш дорем.

Љашни Сада барои худшиносии миллии мо аз 
чанд љињат ањамият дорад. Аввал ин ки кашфи 
оташ боис гашт аждодони мо бар ду душман – сар-
мо ва торикї пирўз гарданд. Њаёти худро дигаргу-
на бисозанд ва гоми љиддие барои њаёти бењтар 
гузоранд. Дигар ин ки оташ боис гашт, ки ниёкони 
мо рў ба тараќќї биёранд. Дар давру бари оташ 
хонањо бисозанд ва дењкадаю шањрњоро бунёд 
карда, асоси тамаддуни худро бигзоранд. Маънои 
исми Њушанг њам «дорандаи хонањои хуб» аст.

Оташ ба љомеаи инсонњои аввалия нур ва ќуд-
рат овард. Онњоро дар баробари душманонашон 
неруманд сохт. Тавассути оташ на танњо пухтани 
хўрокро ёд гирифтанд, балки асбобњои рўзгора-
шонро сохтанд, теша, табар, корд ва аслињаи 
љангиро ба вуљуд оварданд, ки дар он даврон 
назир надошт.

Барои ниёкони мо љашни Сада љашни њамкорию 
њамбастагї буд. Онњоро оташ даври њам овард ва 
барои муќобилият кардан бо неруњои ањриманї 
тавон бахшид. Ба иборати дигар Сада љашни пирў-
зии некї бар бадї аст. Ниёкони мо маниши некиро 
ситоиш мекарданд ва аз бадї парњез доштанд. 

Кашфи оташ ѓалабаи равшанї бар торикист, 
чира гаштани гармї бар сардист ва оѓози тамад-
дуни пурѓановати мост. Сада моро ба Наврўз 
мерасонад. Наврўз љашни эњёст, рўзи нав ва 
рўзгори нав аст. Замонест, ки неруњои ањриманї 
нобуд мешаванд ва фарзандони Одам ба зиндагии 
бартар мерасанд. Аз ин љост, ки шинохт ва љашн 
гирифтани Сада, Наврўз, Тиргон ва Мењргон дорои 
ањамияти хос буда, моро ба асли худ мебаранд. 
Њамон асле, ки ба мо боли парвоз медињад ва 
даричањои фардоро ба рўямон мекушояд

ВОРИС, «Садои мардум»

Сањми миллати тољик дар шакл-
гирии тамаддуни љањонї бисёр 
бузург аст. Бино ба маълумоти 
сарчашмањои таърихї, аз кишо-
варзиву косибї то њунарман-
диву  шањрсозї дар минтаќаи 
мо мањз ба фаросату заковат 
ва донишу фарњанги тољикон 
пайванд мехўрад. 
Чун гузаштагони мо аз нахустин 

инсонњои зиндагисозу офаранда 
ва сокинони бумии сарзамин мањ-
суб меёбанд, мусаллам аст, ки ба 
вуљуд овардани љашну маросим ва 
анъанањо низ ба тољикон тааллуќ 
мегирад. Аз ин љост, ки бо гузашти 
асрњо ва њамзистии якљоя аксаран 
љашну маросими миллии тољикон 
ба дигар кишварњо ва ќавму халќњо 
нуфуз кард. Имрўз Наврўзи моро 
халќњои гуногуни дунё љашн мегиранд 
ва ба он њамчун иди миллии худ му-
носибат менамоянд. Мутаассифона, 
љараёну равандњои гуногун дар тўли 
таърих на њамеша ба муроди дили 
миллати тољик будааст, ки дар натиља 
зарбањое ба пайкари фарњангу та-
маддуни зиёда аз шашњазорсолааш 
ворид шудааст. Дар замоне ки тољи-
кон тамаддунсозї менамуданд, њанўз 
динњои тавњидї ба вуљуд наомада 
буданд. Аз ин рў, ба вуљуд омада-
ни динњо бархўрдњое бо фарњангу 
тамаддуни вуљуддошта кардаанд. 

Дар натиља, дар даврањои гуногуни 
таърихї баъзе маросим аз байн раф-
таву баъзеи дигар шакл иваз кард ва 
ќисме то ба замони мо омада расид. 
Масалан, пайдоиши Наврўзро ба беш 
6 њазор соли пеш нисбат додаанд, 
магар дар ин дарозои таърих, ки 
садњо давлату кишвар таъсис ёфтаву 
барњам хўрдаанд, зинда нигоњ дошта-
ни он кори осон аст? Барои пойдории 
чунин падидањои фарњангию илмї 
фарзандони огоњу худшиноси миллат 
њамеша наќш доштаанду доранд.

Љашнњои миллии тољикон ба њељ 
дину оин рабт ё тааллуќ надоранд, 
ба мисол Наврўзу Мењргон, Садаву 
Тиргон, баргирифта аз гардиши 
коиноту замин аст ва асосу пояи 
ин љашнњо аз аќлу фањму дониши 
инсонњо маншаъ мегирад. Мурод аз 
онњо шодоб сохтани инсонњо ва дар 
асоси таќвими ин љашнњо барнома-
резии зиндагии худро дуруст ба роњ 
мондан аст. Масалан, Њаким Низомї 
дар «Шарафнома» аз оину суннат ва 
љашнњои куњани Наврўзу Сада ёдовар 
мешавад:

Ба Наврўзи Љамшеду љашни 
Сада,

Ки нав гаштї оини оташкада.
Зи њар сў арўсони нодидашўй,
Зи хона бурун тохтандї ба кўй.
Рух ороста, дастњо пурнигор,
Ба шодї давидандї аз њар 

канор.
Муѓона майи лаъл бардошта,
Ба ёди муѓон гардан афрошта.
Зи Барзини дењќону афсуни 

Занд,
Бароварда дуде ба чархи 

баланд.
Њама корашон шўхию дилбарї,
Гањ афсонагўйї, гањ 

афсунгарї.
Яке аз чунин љашнњое, ки то 

замони мо бо «афтодану хестанњо» 

расидааст, Сада мебошад. Он  љаш-
ни бузурги ориётаборон аст, ки дар 
оѓози шомгоњи 10-уми бањманмоњ, 
мутобиќ ба 30 январи таќвими ме-
лодї  баргузор мешавад. Бино ба 
тадќиќоти донишмандон,  пайдоиши 
љашни Сада, ки марбут ба хуршед 
ва тимсоли он - оташ мебошад, хеле 
ќадимї буда, аз замони сулолаи 
Пешдодиён сарчашма мегирад. Доир 
ба арзи њастї намудани он аввалин 
ахбор дар фарњанги шифоњї ишора 
рафта, баъдан ба осори хаттї роњ 
ёфтааст.

Фарњангшинос Дилшод Рањимї 
дар суњбат («Садои мардум», «Сада 
ва иртиботи он ба санд, саадак ва 
сазак», №14 (4434) 28 январи соли 
2022) рољеъ ба пайдоиши љашни 
Сада изњор дошта буд, ки он 6-7 њазор 
сол пеш шурўъ шуда, дар замони Со-
сониён ба ављи шукўњаш расидааст. 
Дар замоне ки арабњо омаданд, як 
давра хомўш шуд, баъдтар, ваќте 
давлатњои миллї пайдо шуданд, 
хусусан дар давраи Саффориёну Со-
мониён, бисёр суннатњо ва  анъанањои 
миллї ва љашнњои Наврўзу Мењргону 
Сада бо тамоми зебоиву шукўњашон 
эњё шуданд. Ин раванд аз Сомониён 
ба Ѓазнавиён гузашт. Султон Мањму-
ди Ѓазнавї Садаро љашн мегирифт. 
Баъдан, ваќте писараш Масъуд ба 
сари њокимият омад, он њам дар ибти-

до ин љашнро баргузор мекард, аммо 
баъдтар руњониёну мутаассибони 
динї ба Масъуди Ѓазнавї гуфтанд, 
ки ин расми кофирону оташпарастон 
аст ва онро набояд љашн бигирї. Бо 
њамин дар замони Ѓазнавиён 
зарбае ба љашни Сада расон-
да шуд, ки оњиста-оњиста 
мавќеи худро аз даст дод. 
Сада дар ин давра аз дарбор 
берун шуд, аммо дар байни 
халќ боќї монд. Мардум онро 
њамчун љашни анљоми Чиллаи 
калон ќайд мекарданд. Яъне, 
аз сармо рањидану ба гармо 
расиданро љашни Сада ифо-
да мекард. Мутобиќи илми 
нуљумшиносї њам сардии 
зимистон пас аз моњи январ 
паст гардида, сайёраи Офтоб 
ба замин наздик шуданро оѓоз 
мекунад.

Бино ба гуфти Дилшод 
Рањимї, Сада дар асарњои 
адабї ва манобеи таърихї 
то замони омадани муѓулњо инъикос 
шудааст. Пас аз он, ки забткории 
муѓулњо оѓоз шуд, љашни Сада њам 
аз дарбор ва њам аз тасвироти адабї 
берун мешавад.

- Мо намунањои адабиеро, ки Сада 
тавсиф шуда бошад, баъд аз асри 
XIII надорем. Ба истиснои ишорањое, 
ки шояд калимаи сада ба маъноии 
сардињои зимистон истифода шуда 
бошад. Аммо њамчун љашн ва па-
дидаи бузурги фарњангї дигар дар 
тасвирњои бадеї дида намешавад,- 
зикр карда буд номбурда.

Яке аз масъалањои дигаре, ки 
то имрўз рољеъ ба он андешањои 
гуногун пешнињод мешаванд, сари 
вожаи «сада» мебошад. Баъзе аз 
донишмандони мо дар такя ба шарњи 
мардумии он, ки гўё аз раќами 100 
гирифта шуда бошаду 50 шабу 50 

рўз то Наврўзро ифода мекунад, 
истифода кардаанд. Чунин шарњ дар 
китоби «Осор-ул-боќия»-и  Берунї 
њам ишроа шудааст. Ба ин мазмун 
Фаррухї низ «Сада омад, ки туро 
мужда дињад аз Наврўз, Мужда 
бипзиру бидењ хилъату кораш ба 
тироз» гуфтааст, аммо устурашино-
си эронї Мењрдоди Бањор гуфтааст, 
ки «калимаи сада метавонад аз 
 «санд»-и авес тої бошад, ки маънояш 
зоњиршавї ва равшаншавї аст, зеро 
бинобар устурањои мављуда ваќте 
Митро, Худои рўшної, таваллуд ме-
шавад, дар дохили ѓор мемонад ва 
рўзи чилум берун меояд. Мардум ба 
хотири беруноии Митро оташафрўзї 
мекунанд. Аз ин рў, Мењрдоди Бањор 
мегўяд, ки ба калимаи «санд»-и 
Авасто иртибот дорад. Љойи дигар ў 
аз сарчашмањои пањлавї калимањои 
«садак» ва «сазак»-ро пайдо мекунад 
ва мегўяд аз калимаи сад аст.

Абурайњони Берунї дар «Китоб-
ут-тафњим» дар бораи моњият ва 
маънои номи Сада чунин маълумот 
медињад: «Сада чист? Обонрўз аст аз 
бањманмоњ. Ва он дањум рўз бувад. Ва 
андар шабаш, ки миёни рўзи дањум 
аст ва миёни рўзи ёздањум, оташњо 
зананд ба гавз ва бодом ва гирд ба 
гирди он шароб хўранд ва лањву шодї 
кунанд. Ва аммо сабаби номаш чунон 
аст, ки аз ў то Наврўз панљоњ рўз аст 

ва панљоњ шаб». Баъдан, Бе-
рунї оид ба пайдоиши он ва 
«сабаби оташ кардан ва бар-
доштан» ривоятеро меорад, 
ки ба пирўзии Фаридун бар 
Беварасп (Зањњок) ва аз марг 
халос кардани гурўњи бузурги 
одамон аз љониби Армоил – 
ошпази Зањњок вобаста аст.

Вожаи «сада»-ро њар 
гунае ташрењ дињем њам, 
аммо як нукта исботшуда 
аст, ки он рамзи пирўзии 
нур бар зулмот, некї бар 
бадї ва гармї ба сардиро 
талаќќї мекунад. Аз ин љост, 
ки Асосгузори сулњу вањдати 
миллї – Пешвои миллат, Пре-
зиденти Љумњурии Тољикистон 
муњтарам Эмомалї Рањмон 

дар баробари дигар иќдомњои таъ-
рихиашон дар самти эњёи дубораи 
расму оинњои миллї ба љашни Сада 
низ таваљљуњ намуда, дар Паём ба 
Маљлиси Олї 26 декабри соли 2018 

зикр карда буданд, ки  «анъанањои 
њаётдўстона љавњари љашни Садаро 
ташкил мекарданд.

Дар миёни суннатњои Сада гулхан 
афрўхтан мавќеи асосї дорад. Ба ин 
маънї, ин љашнро метавон љашни ме-
лоди оташ, яъне манбаи гармиву нур 
номид». Њамин тариќ, бо пешнињоди 
Њукумати Љумњурии Тољикистон 
Маљлиси намояндагон моњи октя-
бри соли 2017 ба Ќонуни Љумњурии 
Тољикистон «Дар бораи рўзњои ид» 
илова ворид намуд, ки бар асоси он 
Сада дар кишвар расман њамчун ид 
таљлил карда мешавад. Дар сатњи 
Њукумат Сада дар Љумњурии Тољи-
кистон бори аввал 30-юми январи 
соли 2018 ба таври расмї таљлил 
гардид. Президенти кишвар муњта-
рам Эмомалї Рањмон 29-уми январи 
соли 2018 сокинони кишварро ба ин 

сана табрику тањният намуда, њамза-
мон, ба сарфакорї даъват намуда, 
таъкид карданд, ки «ба шарофати 
соњибистиќлолї анъанаву суннатњо 
ва љашнњои миллии мардуми куњан-
бунёди мо эњё гардида, арљгузорї 
ба онњо сол ба сол бештар шуда 
истодааст. Имрўз љашнњои миллии 
мо, ки аз ќаъри асрњо ба замони мо 
расидаанд, њоло дар сатњи давлатї, 
бо рангу љилои бењтар ва бо шукўњу 
шањомат таљлил мегарданд, зеро ин 
љашнњо ёдгоре аз ниёгони ориёии мо 
буда, мардуми тољик онњоро, аз љумла 
маросими Садаро бо вуљуди нодида 
гирифтану монеа эљод карданњои 
зиёд њамчун љузъи људонопазири хо-
тираи фарњангии чандинњазорсолаи 
худ ва ба сифати дурдонањои гарон-
бањои маънавї њифз намудаанд. Дар 
замони истиќлолият Сада баробари 
дигар маросиму суннатњои миллии 
мо, аз љумла Наврўзу Мењргон умри 
дубора пайдо карда, таљлили њарсо-
лаи он ба њукми анъана даромад ва 
соли гузашта дар радифи љашнњои 
миллиамон ба ќонунгузории мамла-
кат ворид гардид».

Роњбари давлат дар Паём ба 
Маљлиси Олї 26 декабри соли 2018 
аз эњёи дигарбораи оину љашнњои 
миллї ва арзишњои фарњангие, ки 
дар давоми асрњо ягонагии маъ-
навии мардумро њифз мекарданд, 
аз ќабили Наврўз, Мењргон, Сада, 
Шашмаќом, Фалак, атласу адрас, 
чакан ва монанди инњо дар даврони 
истиќлолияти давлатї ёдовар шуда, 
таъкид карданд, ки «бо талошњои 
пайвастаи Њукумати мамлакат ќисме 
аз онњо, аз љумла Шашмаќом ва 
Наврўз, ба Фењристи мероси ѓайри-
моддии ЮНЕСКО ва шањри ќадимаи 
Саразм, Парки миллии Тољикистон 
ба Фењрис ти мероси моддии таш-
килоти зикршуда ворид гардиданд 
ва соли оянда мусиќии Фалак, ёд-
гории таърихии Њулбук ва љашнњои 
Мењргону Сада низ ба ин созмони 
бонуфузи байналмилалї пешнињод 
карда мешаванд». Натиљаи чунин 
таваљљуњ буд, ки 6-уми декабри 
соли 2023 Иљлосияи 18-уми Кумитаи 
байнињукуматї оид ба њифзи мероси 
фарњангии ѓайримоддии ЮНЕСКО, 
ки дар Љумњурии Ботсвана баргузор 
шуд, номинаи муштараки Љумњурии 
Тољикистон ва Љумњурии Исломии 
Эрон «Љашни Сада» ба Фењристи 

мероси ѓайримоддии башарият во-
рид гардид. Аз ин рў, ваќте дар бо-
раи истиќлол, арзиш ва моњияти он 
фикр карданї шавем, пеш аз њама, 
ба ин натиља мерасем, ки будани 
он неъматест бемонанд, зеро мањз 
соњибистиќлолї имкон медињад, ки 
миллат сарљамъ шуда, бо ифтихор 
аз таъриху фарњангаш онро арљ гу-
зорад. Тавре Роњбари давлат зимни 
вохўрї бо доирањои сармоягузорї ва 
тиљоратии Тољикистону Эрон дар њу-
зури Президенти Љумњурии Исломии 
Эрон 16-уми январи соли равон зикр 
карданд: «Агар мо таъриху фарњанги 
худамонро соњибї накунем, холигї 
ба вуљуд меояд, ки дар натиља онро 
фарњанги бегона пур мекунад». 

Шариф АТОБУЛЛОЕВ,
«Садои мардум»

ИСТИЌЛОЛ ВА САДА 
ду падидаи арзишманд, ки яке 

дигареро эњё кард

САДА
ПАЙЃОМЕ АЗ ТАМАДДУНИ 
КУЊАНИ МО

- Дар оѓоз, хуб мешуд дар бораи 
таърих, моњият, муњимият ва эњёи 
љашни Сада ибрози назар бинмоед.

- Нахуст, ниёиш ва сипос ниёкона-
монро, ки дар гирудорњои њаёт ва та-
маддуни башарї љойгањи хосаи хешро 
пайдо карданд ва атрофи меросашон то 
кунун бањс меороему бањра мебардорем, 
иззат менињем љашнгунањоро, ки мањ-
сули тафаккури эшонанд. Онњо асрори 
оламро омўхтанд, дунёи дигаре сохтанд, 
ки муљиби ифтихороти мо – ворисон аст.

 Бояд таъриф кард, ки сухан атрофи 
љашне меравад, ки чанд њазор сол арзи 
њастї карда, бо устувор гардидани сол-
шумории хуршедї – 10-уми моњи бањман, 

мувофиќ ба 31-уми январи њисоби мелодї, 
љашн гирифта мешавад. Сада сохтаи 
асотирї, мањсули мушоњида, тасаввур ва 
бовари ниёгонамон буда, аз гомњои нахус-
тин дар муќаддаму муќаддас доштани 
падидањо, њаводиси табиї ва иљтимої 
гардонидани он буд, ки ба суру сурур ва 
шодињои дастљамъона асос нињод. 

Сабаби пайдоиши Сада оташ аст, ки 
ба шакли озар, отару атар, алов, гулхан 
дар манбаъњо ва гуфтори мардум дар 
баробари обу боду хок аз унсурњоест, 
ки боиси њастї шинохта мешавад, вуљуд 
дорад ва оташ барои мардуми ориёї 
падидаи муќаддас аст, ки ќабл аз замони 
Пешдодиён барояш маросим баргузор 
намуда, то ба замони давлатдории 
Сомониён арљ нињода мешуд ва мав-
риди ситоишу ниёиш ќарор мегирифт. 
Даќиќтар аст, агар талќин кунем, ки аз 
замонњои хеле дур инсонњо ба оташ 
дилбастагї пайдо карданд. Онњо оташро 
бо тафаккуру шуур намешинохтанд, 
аммо муњимияташро њар лањза эњсос 
мекарданду василаи наљот мепиндош-
танд. Шинохту истифодаи оташ буд, ки 
инсонњоро аз олами њайвонот људо кард. 
Аз замони густариши зардуштия оташ 
њамчун унсури њаётбахш ва сарчашмаи 
рўшанию гармї, покию назофат, мабдаи 
неруњои ањурої пазируфта шуд. Ин ид аз 
идњои дигар ќадимтар буда, ба таѓйироти 
њамон овон бештар рост меояд ва рамзу 
рози фаровон дорад. 

Сада архетип аст, яъне оѓозин. Ба 
андешаи равоншиноси бузурги швед-
сарї Карл Густав Юнг, ки намодњои иб-
тидої ва рамзу мотивњои универсалиро 
дар амалњои бошууронаи коллективии 
љомеаи нахустин пажўњиш кардааст, 
љашни Сада аз зумраи он намодњост. 
Дарвоќеъ, ситоиши оташ аз офтоб берун 
зањидааст. Яъне оташ рамзи офтоб ва 
хонаободї аст. Дар фарњанги мардумо-
ни олам аз офтоб дида парастиши бузург 
ва неруи тавоно вуљуд надоштааст, ки он 
як љузъи фарњанги ниёгони мост. 

- Ниёкони мо љашнњои зиёдеро 
ба вуљуд овардаанд, ки яке аз онњо 
Сада аст. Бигўед, ки ин фарњанг 
дар сурати љашнњо чї гуна ба вуљуд 
омад ва ба ташаккулу тањаввулот 
мувољењ шуд?

- Барои ба ин суол посух додан муш-
килот дорем. Мо аз моњият огоњем, вале 
аз воќеияти замони пайдоиш начандон. 
Аз макон ва даврони шаклгирии љашн 
донишмандони пешин ва муосир њадс 
задаанд, вале наметавонем авзои он 
овон, манзараи зуњури љашнњои нахус-
тинро тасаввуру тасвир намоем. Ба 
ќавли Абурайњони Берунї: «Гоње аз 
ањволи одї, имрўз чизе мушоњида меку-

нем, ки агар монанди онро аз замонњои 
ќадим наќл кунанд, мо онро муњол хоњем 
донист». Яъне, он тасаввурро бебунёд, 
газоф ва муболиѓа мепиндорем. Дар 
маљмуъ, љашнворањо иќтидор ва бунёди 
фарњанганд, ки марњила ба марњила 
гавњари дурахшандаи ахлоќу одобу оин 
ва анъанаю русумро ба њам оварда, гус-
тариш ёфта башарї шудаанд. Чуноне 
Пешвои миллат, Президенти Љумњурии 
Тољикистон муњтарам Эмомалї Рањмон 
таъкид медоранд: «Фарњанге, ки барои 
бењбудии рўзгори инсон хизмат мекунад, 
моли тамоми башар аст». Пажўњишгарон 
низ ба ин андешаанд, ки башар имрўз 
ниёзманди њифзи асотир аст. Аз назари 
К. Г. Юнг фарњанге, ки иртиботашро бо 
архетип гум кардааст, мањкум ба марг 
мебошад. Сохти архетипњо инсонро ба 
сарчашмаи фарњангаш, замони оѓозин 
бармегардонад, њаводиси пешинро зин-
да месозад, таърихро ба забон меорад 
ва имрўзро маъно мебахшад.

- Ба тахмин, ин љашн кай ва дар 
куљо пайдо шуд?

- Он адабиёте, ки дастраси мост, таъ-
рихи зуњури љашнро аз 5 то 8 њазор сол 
тахмин мекунад, ки даврони гузаштан 
аз љомеаи истеъмолгар ба истењсол-
кунанда мебошад. Яъне одамизод дар 
баробари истифодаи неъматњои тайёр: 
мева, гиёњњо ва шикор ба кишти зироат, 
њунармандї ва ром кардани љонварон 
машѓул шуд, ки аломатњои онро бостон-
шиносон муќаррар мекунанд. Љараёни 
пайдоиш, мазмуну моњияти Сада му-
лоњизањои як фард нест, балки ба осори 
бостоншиносї, сарчашмањои таърихї, 
осори муњаќќиќони замонњои гуногун 
рабт дорад. Бардоштњои донишмандон 
низ якрангу яксатњ нестанд.

 Љашнњои куњан њамвора дар замони 
пайдоиши аввалин давлатњо ташаккул 
ва тањаввул ёфтаанд. Агар дар натиљаи 
пажўњишњо назар биандозем, маълум 
мегардад, ки макони пайдоиши њамаи 
ин љашнњо шарќи Эрон аст, ки ядрои 

онро њавзаи рўдњои Панљ (соњилњои 
росту чап), Вахш ва Сир ташкил мекар-
дааст. Њамон мулкњои Эрони Шарќї, ки 
дар осори солноманигорони юнонї бо 
унвони Ариа ва Ариана зикр мешавад 
ва дар бунёди онњо ќавмњои њамгавњар 
– эронию тўронї њамдостон буданд.

Анъана, оину русум ва љашнњо, ки дар 
марзу буми аљдодии мо ба зуњур омада 
то мо расидаанд, худ таъриханд, ки 
василаи нигоњдорї ва интиќол аз насле 
ба насл мебошад. Президенти Љумњурии 
Тољикистон муњтарам Эмомалї Рањмон 
таъкид мекунанд: «...Љашнњои Наврўз, 
Тиргон, Мењргон ва Сада пояњои асолати 
миллии тољикон ба шумор мераванд, 
зеро њамаи онњо мањз дар марзу буми аљ-
додии мо, яъне дар ќаламрави таърихии 
тољикон зуњур карда ташаккул ёфтаанд». 
Шоистаи зикр аст, ки дар миёни ин њама 
ёдгорї бебањотарин њикмат ва андеша 
дар Сада нуњуфта аст. Сада арзиши 
инсонро аз њама бартар шуморида, њама 
тоифањои иљтимоиро фаро мегирад: аз 
хурд то бузург. Дар маљмуъ, ба хотири 
касе ва суди тоифаи алоњидае набуда-
аст. Њанўз дар асри XI Ањмади Тўсї ба ин 
моњият ишора карда буд: «Офаридгор ин 
неъмат (оташ)–ро аз касе дареѓ надошт, 
на аз мулук (њокимон) ва на аз масокин 
(сокинон).

- Наќши бузургони илму адаби мо 
дар нигоњдошт ва рушди арзишњои 
миллиамон то чї андоза муассир аст? 

- Ниёгонамон дар тамаддуни башарї 
љойгоњи хоса доранд. Номоварони дони-
шу адаб Абуабдуллоњи Рўдакї, Њаким 
Фирдавсї, Абурайњони Берунї, Умари 
Хайём, Асадии Тўсї, Байњаќї, Фахрид-
дини Гургонї, Унсурии Балхї, Фарру-
хии Сиистонї, Манучењрии Домѓонї 
ва дањњои дигар дар умри бардавоми 
љашнворањо ва вижагињои зиндагиномаи 
халќи тољик сањм гузоштаанд. Эшон 
бартарї ва афзалияти халќи худро дар 
шинохти донишњои табиї, таърихї, си-
ёсї ва оину кеш бар дигарон, ки бадбини 
њунару дониш ва гузаштаи пурнишоти 
тољикон буданд, таъкид менамуданд. 
Онњо ба њар навъе дар муќовимат бо 
душманони ѓоявии халќи хеш ќарор 
доштанд. Абурайњони Берунї, ки дар 
ањди Ѓазнавиён мезист, дар китоби 
«Ат-тафњим» аз таърихи тоисломї ёд-
рас шуда, дар фаслњои «Дар бораи иду 
љашнњое, ки дар моњи порсиён аст», «Дар 
идњои моњњои суѓдиён», «Дар идњое, 
ки дар моњњои ањли Хоразм аст», «Дар 
мазњаби хоразмшоњиёну идњои ањли 
Хоразм» маълумоти арзишманд аз худ 
боќї мондааст. Пас, мешавад ба осори 
ў эътимод накард, ки дар он айём за-
бонњои арабї, санскрит, ибрї, юнонї ва 
пањлавиро медонист? Аммо дар натиљаи 
диноварї – пањншавии ислом муборизаи 
љиддї барои аз байн бурдани љашнњои 
миллї, аз љумла Сада, ба вуљуд омад, 
ки ба њувияти мо зарба зад.

- Чаро барои аз ёдњо тарошидани 
Сада амалњои зиёде анљом шуд?

- Бояд зикр кард, ки дар ибтидо 
Сада як расми одию барои омма 
муњим, як падида, зарурат, эњтиёљи 
рўзгор барои зиндагии инсонњо буда-
аст. Намунаи эъти ќоду арљгузорї ба 
офтоб ва нишонае аз он – оташ дар 
рўи замин ба њисоб мерафтааст. Бо он 
ки дар таркибаш аломатњои анъанањои 
пешин - мит роизм (мењрпарастї – оф-
тобпарастї)–ро дошт, намунаи зиндаи 
муќовимат бо оини тоза – ислом ба 
шумор мерафт. Дар дини зардуштї 
худои офтоб ва равшанї - Митра раз-
мандаи бењамто, молики пирўзињо, 
олињаи серњосилї ва обњои љорї сутуда 
мешуд ва объекти асосии парастиши 
Митра оташкадањо буд. Ба ин сабаб 
муќовимат бо Сада сахту сангин воќеъ 
шуд. Бо нест кардани Сада аз миён 
бурдани оташкадањо сањл гашт. Ќисма-
те аз маъбаду оташкадањоро хароб ва 
ќисматеро ба масљид табдил доданд. 
Ба њар васила аљнабиён парастиши 
офтоб ва дигар аломатњои хоси Садаро 
ба тариќи дањшатовар нест карданд. 
Оташкадањо, мавзеъњои муќаддаси 

шањристонњо, намунањои санъати меъ-
морї, китоби муќаддаси Авесто, оину 
кеши пешин, номњо, љашн њо ва дигар 
арзишњои моњияти миллидоштаро аз 
байн бурданд, рисолањои зиёди илмњои 
даќиќро сўзонданд. 

 Маводи бостоншиносї, хаттї ва 
мулоњизоти муњаќќиќон моро водор ме-
кунад, ки ба як нуктаи дигар низ таваљљуњ 
созем. Дар Тахористон густариш ёфтани 
дини буддої љойгоњи зардуштияро танг 
кард ва то андозае эътиќодоти мењрпа-
растиро заиф намуд, аммо нишонањои 
кеши пешин дар сурати муњаббат ба 
оташу офтоб њамчун унсури муњими њаёт 
дар миёни мардум боќї монд, на дар 
сатњи давлатсозон. 

- Дар як давраи муайяне пас аз 
забткорињои араб Сада шуњрат пайдо 
карду боз аз ёдњо рафт. Чаро?

- Муќовимати фикрї ва ѓоявї аф-
залтар аз мубориза ва муќовимат бо 
силоњ буд, њамчуноне ки имрўз њаст. Дар 
пойдории љашнњо, нахуст, омилњои си-
ёсї ањамият дошт. Дар ин росто, наќши 
абармардони сулолањои ватанпараст 
хеле муњим буд. Аз даврони зуњури 
давлатњои миллї гомњои муътамад 
дар сабзиши оину анъана ва љашнво-
рањои миллї гузошта шуд, ки бо унвони 
«Растохези Шарќ» шуњрат дорад. Дар 
ин кор наќши давлатњои Тахориён, 
Саффориён, Сомониён, Ѓазнавиён ва 
сањми Яќуби Лайс, Исмоили Сомонї, 
Ибни Муќаффаъ, Тоњир ибни Абдулло 
ва дигар номоварон барљаста аст. Онњо 
ба њимояи мероси падарон бархостанд, 
ба забон, расму оин ва анъаноти хеш 
содиќ монданд.

Дар нињоят, бунёди сохти шуравї ба 
сањифањои таърихи ниёгон хати батлон 
кашид. Таљрибаи талхи таърих аст, ки 
таѓйироти андак гардиши бузурге дар 
тафаккури инсон ба вуљуд меорад.

- Дар поистан ва нигоњдошти ин љашн 
имрўз чї корњоеро бояд анљом дињем?

- Моњияти Сада омўзиш аст ва ин 
омўзиш як љузъи фарњанги мост. Он 
пулест, ки моро бо дунёи рангини ни-
ёгонамон мепайвандад. Мо тавассути 
он донишњои табиї, таърихї, оину 
одати ниёгонро кашф месозем. Инњо 
арзишњои миллианд. Оё метавон онњо-
ро ќадр накард? Аз ин љост, ки Прези-
денти Љумњурии Тољикистон дар яке аз 
баромадњояшон таъкид доштанд, ки 
таърихи зуњури љашнњо ба таври илмї 
омўхта шавад.

Истиќлол таѓйироти сифатї дар та-
факкури миллї ба вуљуд меорад. Акнун 
худро бояд шинохт. Ин шиносої дар рў 
овардан ба таърихи пешин инъикос ме-
шавад ва ягона омил ва сипари муњим 
дар зинда доштани халќ, анъанањои 
мардумист. Он дар эњёи фарњанг, оин 
ва русум зоњир мегардад. Дар акси 
њол, рўзгори якранги тамаддуни нав 
бо тафаккури таъсирпазири љавоно-
ни дунёи нав сарнавишти фарњанг 
– љавњари дурахшони инсониятро ба 
нестї мекашад. 

Тањољуми фарњангї, ки оќибатњои 
номатлуби сиёсї дорад, моро вазифа-
дор мекунад, ки аз оину анъанањои неки 
ниёгон барои дафъи њастии худ, сипари 
боэътимоде бунёд намоем, худро муар-
рифї кунем. Дар поистан ва нигоњбонии 
фарњанги тољик ниёгони мо љон дар каф 
гирифта онро њифз намуданд ва ба мо 
мерос гузоштанд. Мо низ ин рисолатро 
уњда кардем, љашни Садаро љањонї 
гардондем.

- Барои суњбати пурмуњтаво як 
љањон сипос ба Шумо.

Мусоњиб Абдухолиќ МИРЗОЗОДА, 
«Садои мардум»

Сарвари давлат муњтарам  Эмомалї 
Рањмон барњаќ таъкид намуда-
анд, ки «...миллати тољик соњи-
би оину суннатњои бостонї ва 
фарњанги ќадимї буда, дар тамад-
дуни љањонї сањми сазовор гузошта-
аст. Суннату оинњои нек ва љашнњои 
миллии мо, мисли Наврўз, Мењргон 
ва Сада, дар тўли таърих барои 
тарѓиби ахлоќу маънавиёти созанда 
хизмат кардаанд. Аз ин рў, зарур 
аст, ки дастовардњои маънавию 
моддии мардуми шарифи мо ба 
фењристи умумиљањонии ЮНЕСКО 
ворид гарданд ва наќши тамаддун-
сози миллати тољикро минбаъд низ 
боло баранд».

И
нак, љашни фархундаи Сада 
таљлил мешавад, љашне, 
ки миёни гузаштагони дури 
мо баёнгари љовидонагии 
хуршед ва муќаддас шумо-

ридани оташ мањсуб меёфт. Љашне, ки аз 
оинњои таърихии ниёконамон аст. Љашни 
беназире, ки огањї аз сипарї шудани 
фасли сармо ва мужда аз фаро расидани 
бањору Наврўзро ба мардум мерасонад... 

Љашни Сада мувофиќи ривояту усту-
рањо дар даврони шоњони асотирии 
Пешдодиён, ки њазорон сол пеш зиста-
анд, доир мегаштааст ва њаќиќати онро 
Сарвари давлат барваќт дарк карда гуфта 
буданд: « … барои халќи тољик љашни 
Сада мисли љашни Мењргон таърихи 
ќадима дорад ва бояд он аз нав комилан 
эњё гардад». 

Мањз дар заминаи њамин њидояту 
таъкидњои миллатдўстонаю мењанпар-
варонаи Пешвои миллат муњтарам 
 Эмомалї Рањмон тањќиќу омўзиш, ко-
вишу љустуљўњои мардумшиносї дар 
кишварамон сурати тоза касб карда, 
самараю натиљањои дилхоњ ба бор овард. 
Акнун мутахассисону коршиносон барои 
рушду тањаввул ва тавсеаи тафаккури 
навини ањли љомеа ва тањќиќи мероси 
пурѓановати гузаштагонамон саъю та-
лоши зиёд ба харљ дода, ба омўзиши 
таърих ва фарњанги пешини халќамон ба 
таври љиддитар машѓул гаштанд. Вале 
боз њам баисрор таъкид менамоем, ки 
мањз таълифу эљоди асарњои пурмуњта-
вои Пешвои миллат муњтарам Эмомалї 
Рањмон «Нигоње ба таърих ва тамаддуни 
ориёї», «Тољикон дар оинаи таърих» ва 
навиштањои дигари ањамияти таърихию 
халќдўстона доштаашон комилан собит 
сохтанд, ки миллати тамаддунофари 
тољик таъриху фарњанги, воќеан, пурѓа-
новату ќадима дорад. 

Ба андешаи таърихшиносон пайдои-
ши љашни Сада, ки марбут ба Хуршед ва 
тимсоли он - оташ мебошад, хеле ќадимї 
буда, ба замони пеш аз ориёї ва њатто 
аз он њам дуртар мерасад. Доир ба арзи 
њастї намудани он аввалин ахбор дар 
фарњанги гуфторї (шифоњї), устурањои 
мансух ишора рафта ва тавассути ин ду 
сарчашма ба осори хаттї роњ ёфтааст. 
Хеле муњим аст, ки боварњо ва нишонањои 
эътиќод ба хуршеду оташ, ки сабабгори 
аслии ба вуљуд омадани љашни Сада ме-
бошанд, то имрўз дар байни мардумони 
гуногуни олам ба назар мерасанд.

Агар Наврўз дорои мафњумњои сулњ, 
дўстї, њамдилї ва њамбастагиро талќин 
намояд ва рафоќату иттињодро миёни 
ќавму миллатњои мухталиф авлотар 
њисобад, Сада барои эњтиром гузоштан 
ба хуршед ва оташу рўшної заминаи 
воќеї гузошт ва сабаби он гашт, ки дар 
ќадим инсонњо ба ин унсурњо эътимоду 
эътиќод пайдо кунанд, онњоро мадњу си-
тоиш намоянд. Чунки агар оташу рўшної 
барои мунаввар сохтани нињоди онњо, 
њаёти воќеиашон замина гузорад, хуршед 
бошад, бо шуоњои сўзону тафсонаш ба 
зиндагии инсонњо нуру саодату гармї 
ворид мекард.

Ниёкони гузаштаи мо мудом рўйи 
худро ба сўи оташ, дастони худро ба 
сўи хуршед бурда, аз ин ду унсур барои 
сањлу осон гаштани мушкилоти рўзгори 

хеш ёрию мадад металабиданд. Њамин 
эътиќоду боварњо буд, ки дар замонњои 
хеле дури пеш аз мелод ќавмњои гуно-
гуни дунё барои рўзгори худ устурањо 
меофариданд ва кушоиши кор, баракати 
рўзгор, саодати зиндагї, њаёти ширину 
гуворои баъдиашонро бо ин љашну маро-
симњо сахт тавъам медонистанд. Баъди 
адои бомуваффаќияти ин боварњо худро 
хушњолу ќавируњ эњсос карда, сипас, љиња-
ти сомон бахшидани корњои муњимашон 
мепардохтанд. 

Ба њар сурат, пайдоиши љашни Сада 
ва устурањои бо он нисбатдошта ба моњи-
яти рўшної ва оташ марбут аст ва аз 
рушду ташаккули ќавмњои ориёї мужда 
мерасонад. 

Дар ин бобат Пешвои миллат муњта-
рам Эмомалї Рањмон дар асари бенази-
рашон «Нигоње ба таърих ва тамаддуни 
ориёї» нигоштаанд: «Дар миёни ќуввањои 
сершумори бадї, дар дашту љангалњои 
Осиёи Марказї, ки љони инсонро дар азоб 
ва ба тањлука меандохт, бахусус хушкї 
ва торикї бисёр зиёновар буданд. Онњо 
дарёфта буданд, ки бар зидди неруњои 
номбаршудаи бадї, озар ё оташ ва раъду 
барќ муассир буданд. Бар зидди торикї 
бошад, хуршед чун унсури тавоно муќад-
дас дониста мешуд. Нисбати њамин аст, 
ки хуршед дар миёни нажоди ќавмњои 
зиёди олами бостон ситоиш ва парастиш 
шудааст».

Бо њидоят ва дастгирии бевоситаи 
Сарвари давлат муњтарам Эмомалї 
Рањмон љашни Сада дар Тољикистон 
умри дубора ёфт. Акнун Сада дар тамо-
ми ноњияњо ва шањрњои кишварамон ба 
таври густурда љашн гирифта мешавад. 
Дарвоќеъ, фарзандони бонангу номус ва 
фарзонаи миллат бояд омўзиш, ташвиќу 
тарѓиби осори мондагори ниёконамонро 
ќарзи виљдонию имонии худ бидонанду ба 
он љовидона арљгузорї намоянд. 

Имрўз мо аз он меболему ифтихор 
дорем, ки мардуми куњанбунёди тољик 
тавонист љашнњои муќаддаси миллї - Нав-
рўз, Мењргон, Тиргон ва Садаро њазорон 
сол нигоњ дошта, онњоро љањонї гардонид.

Месазад, ки мо њам ба истиќболи љаш-
ни Сада мисли ниёконамон ќиём намоему 
ниёиш кунем: «Сада, омад - омадатро бе-
саброна интизорем. Биё, ки аз омаданат 
дар чашмонамон нур, дар ќалбњоямон 
оташу гармї ва дар нињодамон мењру 
эътиќоду навозиш ѓулѓулаю шукўњи тоза 
меафканад. Биё, љашни аљдодони хирад-
манду маърифатдўст ва заковатманди 
мо - Сада!».

Шарифљон ЊУСЕЙНЗОДА,
«Садои мардум»

Асосгузори сулњу вањдати миллї 
 - Пешвои миллат, Президенти 
Љумњурии Тољикистон муњтарам 
Эмомалї Рањмон дар хусуси моњи-
яту њикмати баргузории љашни 
Сада чунин таъкид намуданд: 
«Маросиму оинњои ин љашни мар-
думї аз ќадим дарбаргирандаи 
нияту орзуњои гузаштагони мо 
мебошанд. Одамони синну соли 
гуногун дар давраи ављи сардии 
зимистон бо орзуи омадани фас-
ли бањори љонбахш бо њам љамъ 
омада, чорабинињои мухталиф 
доир мекарданд, гулхан мегирон-
данд, базм меоростанд, шодиву 
хурсандї мекарданд ва бо њамин 
роњ сахтии сарморо барои якдигар 
осон менамуданд. Яъне анъанањои 
њаётдўс тона љавњари љашни Сада-
ро ташкил мекарданд».

Тавре ходими калони илмии 
Пажўњишгоњи илмї-тадќиќотии фарњанг 
ва иттилооти Вазорати фарњанги 
љумњурї Зафар Холмуродов зимни суњ-
бат гуфт: «Сада аз даврони ќадим яке аз 

љашнњои бошукўњу шањомати мардуми 
эронитабор ба шумор рафта, моњияти 
онро пирўзии рўшної бар торикї, гармо 
бар сармо ва некї бар бадї ташкил 
медод.

- Мувофиќи маълумоти сарчашмањои 
таърихї, Сада то даврони њамлаи муѓул 
бо њамин ном таљлил мешуд, аммо баъ-
дан дар шакли сайру маросими зимисто-
на байни мардуми кўњистон то миёнањои 
асри гузаш та идома ёфт. Нињоят, љашни 
Сада дар асри XXI Ватану њомии худро 
пайдо намуд. Бо ташаббуси Пешвои 
миллат муњтарам Эмомалї Рањмон 
санањои таљлили љашнњои суннатии 
ниёгонамон-Наврўз, Тиргон, Мењргон ва 
Сада расман муайян шудаанд. Љашни 
Садаро мо акнун бо назардошти ѓояњои 
миллї ва манфиатњои иќтисодию иљти-
мої баргузор менамоем, - иброз намуд 
Зафар Холмуродов.

Ба ќавли ў, Сада љашни кишоварзон 
ва муждарасони бањору мавсими нави 

киштукор ба шумор меравад. Ниёкони 
мо пас аз љашнгирии Сада ба корњои 
кишоварзию боѓдорї шурўъ мекарданд. 
Дењќонон хокис тари гулхани Садаро ба 
халтањо гирифта, бо орзую нияти бара-
кату фаровонї ба заминњои худ бурда 
мепошиданд. Боѓдорон дар водињо 
ба шохчабурии дарахтон сар мекар-
данд. Тавре Сарвари давлат муњтарам 
 Эмомалї Рањмон иброз доштаанд: 
«Љашни мазкур, њамчунин, ифодаи 
пайванди зиндагии инсонњо бо табиат, 
давраи омодагї ба истиќболи бањор ва 
Наврўз, инчунин, давраи нињолшинонї, 
тайёрї ба киштукори бањорї ва дигар 
корњои кишоварзї мебошад».

Солњои охир шоњидем, ки таљлили 
љашни Сада чун дигар љашнњои босто-
нии миллатамон бо шукўњу шањомати 
бештар баргузор мегардад. Ба он на 
танњо сокинони мамлакат, балки мењ-
монони зиёде аз кишварњои хориљї 
низ мароќ зоњир мекунанд. Дар рўзњои 

таљлили ин љашни ќадимї намоиш 
ва фурўши нињолњои дарахтони ме-
вадињанда, сояафкан, гулу буттањои 
ороишї, тухмињои њар гуна зироат, 
васоили мењнат ва техникаи марбут ба 
корњои кишоварзию боѓдорї, нурињои 
минералї, китобу дастурамалњои ёвар 
барои корњои дењќонию боѓбонї ва 
соњањои дигари хољагидорї, ихтироъ ва 
дастовардњои тозаи олимони тољик ба 
роњ монда шудааст, ки ин њама, дар маљ-
муъ, шуњрату шукўњи Садаро меафзояд.

Њикмату фалсафаи эњё ва таљлили 
љашни Сада он аст, ки дар баробари 
арљгузориву гиромидошти расму оини 
бостонї, инчунин, завќи наврасону 
љавононро ба ободкорї, дўст доштани 
табиати диёр, пос доштани арзишњои 
миллї ва риояи одоби муошират бештар 
мегардонад.

Сайфиддин СУННАТЇ,
«Садои мардум»

ЉАШНИ
МУЌАДДАСУ
ЉОВИДОНА

Љонибек АСРОРИЁН: 
«САДА АРХЕТИП АСТ»

Дар бораи пайдоиш, густариш ва фалсафаи Сада чї дар ривоёти мардумї ва чї дар осори муњаќќиќони 
гузаштаю муосир андешањои мухталиф вуљуд доранд. Шинохти ин љашнвора ва љойгоњу маќоми он дар 
зиндагии ниёконамон ба шинохти решањои тамаддуни мо ёрї мерасонад. Бо назардошти муњимияти ин 
масъала суњбате оростем бо фарњангшинос, номзади илмњои таърих Љонибек АСРОРИЁН.

ПАЙКЕ АЗ МАВСИМИ НАВИ КИШОВАРЗЇ

A3 ФАРБЕЊЇ
АЗИЯТ МЕКАШЕД? 

Чї гуна аз вазни зиёдатї халос 
шуданро намедонед?

ПАС, ШИТОБЕД!
Бо нархи арзон метавонед аз дорухонањо 

дастрас намоед.
Фитомаљмуи «Камак-камак» фарбењиро 

рафъ ва иштињоро кам намуда, шикамро ба ан-
дозаи пештарааш бармегардонад. 

Аз дорухонањо пурсон шавед.
Истењсолкунанда Россия.

ПОПУЛИН
- ДАВОИ СУЛФАИ ДУРУДАРОЗ

ПОПУЛИН воситаи камназир љињати табобати 
беморињои шадиди сироятии роњи нафас, сул-
фаи дурударозу сабабаш номаълум ва њамчу-
нин, паразитї буда, барои пешгирии беморињои 
талхадон, ниќрис, тарбод ва њатто сил тавсия 
мешавад. ПОПУЛИН таъсири бештару безарар 

дошта, барои љигар низ манфиатбахш аст. Њарорати баландро муътадил 
намуда, фаъолияти меъдаву рўда ва хунукињои куњнаи музминро аз байн 
мебарад.

Тарзи истеъмол: як ќошуќча (5 г) даворо дар 100 мл. об наѓз омехта, 
дар ваќти хўрокхўрї рўзе 1 маротиба истеъмол кардан зарур аст.

Муњлати табобат: 30 рўз. 
Истењсолкунанда ООО «Биолит», Россия.

«ДОКТОР ДЖОН»
ШУМОРО ГОЊ СУЛФАВУ 

ГОЊ ХОРИШУ ДАРДИ ГУЛЎ 

НОРОЊАТ МЕСОЗАД?

МУШКИЛЕ НЕСТ!
Њатман ќандакњои «Доктор Джон»-ро аз дорухо-

нањо харидорї намуда, онро бо худ гиред. Дар лањ-
зањои лозимї барои хўрдани он ба шумо об, пиёла ё 
сачоќча лозим намешавад. Њатто ба ёру коргарону 
шиносонатон дар њолати сулфа, хориш ё дарди гулў ва атса заданашон метавонед 
бо «Доктор Джон» ёрирасон бошед.

Таркиб: решаи њаќќонии «солодки» бо равѓани филтршудаи эвкалипт.
Таваљљуњ: «Доктор Джон» рангаш сурх буда, бо ќаланфур омехта шудааст. Он 

ба шахсоне, ки дўстдори таъми тез њастанд, тавсия мешавад.

Истењсолкунанда НПВ «Вулкан», Россия.

Рўзнома ба тарзи офсет 
дар ЉДММ «Мега-принт» чоп шудааст.

НИШОНИИ МО: шањри Душанбе, хиёбони Саъдї Шерозї-16. ТЕЛЕФОНЊО: ќабулгоњ 238-53-71; 
сармуњаррир факс 221- 36- 04; муовини якум, роњбари хабарнигорони минтаќавї 238-53-56; муовин 
 238- 54-52; котибот 238-59-32; муњаррири шуъбаи сиёсат ва њуќуќ 238-58-95; муњаррири шуъбаи иќтисод 
238-58-91; муњаррири шуъбаи фарњанг ва иљтимої 238-58-93; муњаррири шуъбаи ахбор 238-52-97; 
муњосибот 238- 53- 49; шуъбаи обуна, ќабули эълонњо ва техникї 238-54-57; хабарнигорони минтаќавї 
дар ВМКБ 93-355-51-03; вилояти Хатлон 919-67-88-78, 985-82-81-97; ШНТЉ 918-68-40-17. 

МО ДАР ШАБАКАИ ИНТЕРНЕТ: www.sadoimardum. tj 
ПОЧТАИ ЭЛЕКТРОНИИ МО: sadoimardum@yandex.ru

ЊАЙАТИ 
ТАЊРИРИЯ:

Абдухолиќ Мирзоев,

Далер Абдулло,

Ориф Ёдгоров, 

Сайфиддин Суннатов, 

Шариф Атобуллоев, 

Фарзона Файзалиева,

Фархунда Абдулњакимова

Муассис:
Маљлиси Олии

Љумњурии Тољикистон

Дар «Садои мардум» ба хотири чандандешагї матолибе низ нашр мешавад, ки идораи рўзнома зимнан метаво-
над бо муаллифон њамаќида набошад ва масъулияти онро ба дўш нагирад. Њаљми мавод (ѓайр аз маќолањои расмї 
ва супоришї) бояд аз чор сањифа, бо шрифти 14, Times New Roman Tj, интервали 1,5 зиёд набошад. Дастнависњо 
ва суратњо ба муаллифон пас гардонида намешавад.

Рўзномаи 
«Садои мардум» 
30-юми октябри 

соли 2022 
дар Вазорати 

фарњанги 
Љумњурии 

Тољикистон 
аз нав сабти 

ном шуд. 
Раќами ќайд 

332/РЗ 97

Ба чопаш 30 январи 
соли 2025, соати 16:00

иљозат дода шуд. 
Адади нашр 33945 нусха

Навбатдори шумора
Ў. Назар

Тарроњони компютерї
Т. Ќурбонов ва Ф. ТаушаровИНДЕКСИ ОБУНА 68852

САРМУЊАРРИР

Бахтовар КАРИМЗОДА

Нашрияи Маљлиси Олии Љумњурии Тољикистон
мардум
Садои 

БА ТАВАЉЉУЊИ ПУДРАТЧИЁН ВА МОЛРАСОНЊО!

ДАЪВАТНОМАИ ИШТИРОК ДАР ОЗМУНИ ХАРИД
Агентии хариди давлатии мол, кор ва хизматрасонии назди Њукумати Љумњурии Тољикистон 

(минбаъд - маќомоти ваколатдор) ва ташкилотњои харидор довталабони салоњиятдорро барои 
иштирок дар озмунњои хариди номгўйи зерини мол, кор ва хизматрасонї, ки дар як давр гузарони-

да мешаванд, даъват менамоянд:

Озмунњои харид дар Портали ха-
риди электронии давлатии Љумњурии 
Тољикис тон https://eprocurement.gov.
tj баргузор мегарданд.

Довталабон барои иштирок дар 
 озмунњо бояд дар Портали хари-
ди элек  т ронии давлатии Љумњурии 
Тољикистон ба ќайд гирифта шаванд. 
Баќайдгирї ройгон анљом дода шуда, 
довталабон метавонанд барои кумак 
барои баќайдгирї ва иштирок дар 

озмунњо ба Хадамоти дастгирии ис-
тифодабарандагони Портал мурољиат 
намоянд.

Довталабоне, ки хоњиши дар озмун 
иштирок кардан доранд, баъди супо-
ридани њаќќи бебоз гашт тавассути 
филиалњои КВД БА ЉТ «Амонатбонк» 
ё барномаи мобилии «Амонатмобайл» 
њуљљатњои тендерии худро бояд то 
ваќти дар сутуни «Сана ва ваќти 
кушодани лифофањо» муайяншуда 

пешнињод намоянд. Муњлати муќар-
раршуда муњлатест, ки баъди анљоми 
ваќт аз довталабон пешнињодот ќабул 
карда намешавад.

Суроѓа: Љумњурии Тољикистон, 
шањри Душанбе, кўчаи Шота Руста-
велї - 22.

Хадамоти дастгирии истифо-
дабарандагони Портали хариди 
элек т ронии давлатии Љумњурии Тољи-
кистон: 446000304.

ЭЪТИБОР НАДОРАД
 9Шањодатномаи гумшудаи ќитъаи замини да-

раљаи А№0051579 тањти раќами ќайди №571, ки 
онро КДФ «БММЃ» дар ноњияи Хуросони вилояти 
Хатлон 27 декабри соли 2016 бо суроѓаи ноњияи 
Хуросон, љамоати дењоти Њилолї, дењаи Мењнат, 
ба Болтахонова Сафарби Исматул лоевна дода-
аст эътибор надорад.

 9Дипломи гумшудаи силсилаи ДХМ № 
00002863 бо ќайди 436, ки онро Донишгоњи дав-
латии тиббии Тољикистон ба номи Абуалї ибни 
Сино 28 майи соли 2021, ба Даяшванкар Шарма 
додааст, эътибор надорад.

 9Дафтари хонадории гумшуда, ки онро 
ШВКД-1 дар ноњияи Синои шањри Душанбе бо 
суроѓаи шањри Душанбе, ноњияи Сино, кўчаи 
Маяковский, бинои 45/3, њуљраи 21, ба Лиќоев 
Хайрулло Холмуродович додааст, эътибор 
надорад. 

 9Дипломи гумшудаи силсилаи ДТК №0267222 
бо ќайди 175, ки онро Коллељи тиббии љумњури-
явї 23 июни соли 2023, ба Сафарзода Ороста-
моњ Назармад додааст, эътибор надорад.

 9Шартномаи гумшудаи хариду фурўши квар-
тира тањти фењрасти №8Ш-508, ки онро Идораи 
нотариалии давлатии ноњияи Синои шањри Ду-
шанбе 12 феврали соли 2019 бо суроѓаи шањри 
Душанбе, ноњияи Сино, кўчаи А. Навої, бинои 
17/5, њуљраи 20, ба Умарова Фируза Шавкатовна 
додааст, эътибор надорад.

 9Дафтари хонадории гумшуда, ки онро 
ШВКД-2 дар ноњияи Синои шањри Душанбе бо 
суроѓаи шањри Душанбе, ноњияи Сино, кўчаи 
А. Навої, бинои 17/5, њуљраи 20,  ба Умарова 
Фируза Шавкатовна додааст, эътибор надорад.

 9Шиносномаи техникии гумшудаи бинои ис-
тиќоматї, ки онро КДФ «Баќайдгирии молу мулки 
ѓайриманќул» дар шањри Душанбе бо суроѓаи 
шањри Душанбе, ноњияи Сино, кўчаи А. Навої, 
бинои 17/5, њуљраи 20, ба Умарова Фируза Шав-
катовна додааст, эътибор надорад.

 9Шањодатномаи гумшуда дар бораи баќайд-
гирии давлатии №9594, ки онро КДФ «Баќайд-
гирии молу мулки ѓайриманќул» дар шањри Ду-
шанбе 15 феврали соли 2019 бо суроѓаи шањри 
Душанбе, ноњияи Сино, кўчаи А. Навої, бинои 
17/5, њуљраи 20, ба Умарова Фируза Шавкатовна 
додааст, эътибор надорад.

 9Муњри гумшудаи ЉДММ «Бахти ман» (РМА 
030034786), воќеъ дар ноњияи Фирдавсии шањри 
Душанбе, эътибор надорад.

 9Вараќаи гумшудаи РМА 030034786, ки онро 
Нозироти андози ноњияи Фирдавсии шањри Ду-
шанбе ба ЉДММ «Бахти ман» додааст, эътибор 
надорад.

 9Шиносномаи техникии гумшудаи хонаи 
истиќоматї, ки онро КДФ «БММЃ» дар шањри 
Душанбе бо суроѓаи шањри Душанбе, ноњияи 
Шоњмансур, кўчаи Айнї, бинои 21/17, њуљраи 
65, ба ЉДММ «Манзилсозњои аъло» додааст, 
эътибор надорад.

 9  Шартномаи гумшудаи хариду фурўши 
квартира тањти фењрасти 9Д-265, ки онро Сари-
дораи нотариалии давлатии Вазорати адлияи 

Љумњурии Тољикистон 2 апрели соли 1999 бо 
суроѓаи шањри Душанбе, кўчаи Титов, хонаи 38, 
ба Саидова Нигина Хасановна додааст, эътибор 
надорад.

 9Шиносномаи техникии гумшудаи хонаи 
истиќоматї, ки онро КДФ «БММЃ»-и шањри Ду-
шанбе бо суроѓаи шањри Душанбе, кўчаи Титов, 
хонаи 38, ба Саидова Нигина Хасановна дода-
аст, эътибор надорад.

 9Дафтари хонадории гумшуда, ки онро 
ШВКД-2 дар ноњияи Шоњмансури шањри Душанбе 
бо суроѓаи шањри Душанбе, ноњияи Шоњмансур, 
кўчаи кўчаи Титов, хонаи 38, ба Саидова Нигина 
Хасановна додааст, эътибор надорад.

 9Сертификати њуќуќии истифодаи замини 
силсилаи Б-0721749-и гумшуда, ки онро дар 
асоси Ќарори раиси ноњияи Варзоб аз 2 апрели 
соли 2009 тањти №69 бо суроѓаи ноњияи Варзоб, 
љамоати дењоти Дењмалик, дењаи Сафедорак, 
ба Расулов Рањмат додааст, эътибор надорад.

 9Патенти гумшудаи соњибкори инфиродї 
(РМА 015377605, РЯМ 0331421072), ки онро 
Нозироти андози ноњияи Фирдавсии шањри 
Душанбе соли 2020 ба Зайдулоев Љунайдуло 
додааст, эътибор надорад.

 9  Дафтарчаи имтињонии гумшуда, ки онро 
Донишгоњи давлатии тиббии Тољикистон ба 
номи Абуалї ибни Сино соли 2021 ба Мама-
тов Авазљон Икромжонович додааст, эътибор 
надорад.

 9Билети гумшудаи њарбии силсилаи ЉТ 
№0064178, ки онро Комиссариати њарбии ноњияи 
Љаббор Расулов 30 ноябри соли 2020 ба Очи-
лов Илњомљон Дилмуродович додааст, эътибор 
надорад.

 9  Шањодатномаи гумшудаи њуќуќ ба мерос 
аз рўи ќонун бо силсилаи ДШ №0639896 тањти 
фењрасти 7М290, ки онро Идораи нотариалии 
давлатии ноњияи Синои шањри Душанбе 21 июли 
соли 2015 бо суроѓаи шањри Душанбе, ноњияи 
Сино, кўчаи Љаббор Расулов, бинои 71/1, њуљраи 
8 ба Фомина Римма Васильевна додааст, эъти-
бор надорад. 

 9Шиносномаи гумшудаи шањрвандии 
№А02703748, ки онро ШВКД-1 дар ноњияи Фир-
давсии шањри Душанбе 4 декабри соли 2019 ба 
Давлатова Сабрина Азизовна додааст, эътибор 
надорад.

 9Шартномаи гумшудаи хариду фурўши 
квартира бо силсилаи Дш №0148053, ки онро 
Саридораи нотариалии давлатии Љумњурии 
Тољикистон 10 январи соли 2007 бо суроѓаи 
шањри Душанбе, кўчаи Айнї, бинои 299, њуљраи 
43, ба Табаров Аминљон Ашуралиевич додааст, 
эътибор надорад.

 9Шиносномаи техникии гумшуда, ки онро 
КВД «Хољагии манзилию коммуналї» КДФ 
«БММЃ» дар шањри Душанбе бо суроѓаи шањри 
Душанбе, кўчаи Айнї, бинои 299, њуљраи 43, ба 
Табаров Аминљон Ашуралиевич додааст, эъти-
бор надорад.

 9Шартномаи гумшудаи хариду фурўши квар-
тира бо силсилаи ДШ №1706612 тањти фењрасти 
№1-1532, ки онро Саридораи нотариалии дав-
латии Вазорати адлияи Љумњурии Тољикистон 10 

сентябри соли 2024 бо суроѓаи шањри Душанбе, 
ноњияи Шоњмансур, кўчаи Айнї, бинои 64/3, 
њуљраи 73, ба Алибахшова Фарида Кайкубодовна 
додааст, эътибор надорад.

 9  Дафтарчаи имтињонии гумшуда, ки онро 
Донишгоњи давлатии тиббии Тољикистон ба номи 
Абуалї ибни Сино ба Абдурањмонов Азамджон 
Акмалович додааст, эътибор надорад.

 9Дафтарчаи гумшудаи имтињонї бо сил-
силаи №2019030119, ки онро Донишгоњи 
славянии Россия ва Тољикистон соли 2019 ба 
Исламов Азамат Камолович додааст, эътибор 
надорад.

 9Шањодатномаи гумшуда дар бораи баќайд-
гирии давлатии таъсисёбї (РМА 120041015), ки 
онро Нозироти андози ноњияи Рўдакї ба ЉДММ 
«Шодмон 96» додааст, эътибор надорад.

 9Дафтарчаи имтињонии гумшуда бо силси-
лаи №075708/2020, ки онро Донишгоњи давлатии 
тиббии Тољикистон ба номи Абуалї ибни Сино 
ба Иброњимов Саидљалол Рустамович додааст, 
эътибор надорад.

 9Патенти гумшудаи соњибкори инфиродї 
бо (РМА 045474043, РЯМ 0430039317), ки онро 
Нозироти андози ноњияи Синои шањри Душан-
бе 25 майи соли 2017 ба Шукуров Булхвалишо 
Миърочович додааст, эътибор надорад.

 9  Патенти гумшудаи барои њуќуќи амалї 
гардонидани фаъолияти соњибкории инфиродї 
(РЯМ 0331510695), ки онро Нозироти андози 
ноњияи Фирдавсии шањри Душанбе 22 октябри 
соли 2024 ба Олимов Абубакр Њафизович дода-
аст, эътибор надорад. 

 9Шартномаи гумшудаи хариду фурўши квар-
тира тањти фењрасти №1092, ки онро Идораи 
нотариалии шањри Норак 25 августи соли 1992 
бо суроѓаи шањри Норак, кўчаи Колюжинка 3, хо-
наи 33, ба Тоиров Холмуњамад Мањмадалиевич 
додааст, эътибор надорад.

 9Шиносномаи техникии гумшуда тањти 
№3454, ки онро КДФ «БММЃ» дар шањри Вањдат 
17 сентябри соли 1991  бо суроѓаи шањри Вањдат, 
кўчаи Колюжинка 3, хонаи 33, ба Долотов Миха-
ил Якович додааст, эътибор надорад.

БАРЊАМ МЕХЎРАД
 9ЉСП «Технология ХХI век» (РМА 040013756, 

РЯМ 0210004465), ки онро Нозироти андози ноњи-
яи Исмоили Сомонии шањри Душанбе 4 октябри 
соли 2006 ба ќайди давлатї гирифтааст, фаъоли-
яташро ќатъ мекунад. Њама арзу шикоят давоми 
ду моњ ќабул карда мешавад.

 9ЉДММ «Кристалл сохтмон» (РМА 010101623, 
РЯМ 0110025493), ки онро Нозироти андози ноњи-
яи Шоњмансури шањри Душанбе 13 марти соли 
2020 ба ќайди давлатї гирифтааст, фаъолия-
ташро ќатъ мекунад. Њама арзу шикоят давоми 
ду моњ ќабул карда мешавад.

 9ЉДММ «Иттифоќи љовид» (РМА 010109764, 
РЯМ 0110032927), ки онро Нозироти андози 
ноњияи Шоњмансури шањри Душанбе 12 августи 
соли 2024 ба ќайди давлатї гирифтааст, фаъоли-
яташро ќатъ мекунад. Њама арзу шикоят давоми 
ду моњ ќабул карда мешавад.

т/р №ДИО Ташкилоти харидор Мавзуи харид Усули харид
Навъи 
харид

Миќдори 
номгўй

Санаи анљоми 
ќабули 

дархостњо

1 426929

Муассисаи давлатии 
«Нигоњдории роњњои 
автомобилгард»-и 
ноњияи Ќубодиёни 

вилояти Хатлон

Ќисмњои эњтиётии 
техникї, сўзишвории 

дизелї, аломати 
роњ, сутунпоя барои 
аломати роњ ва ранг 

барои кашидани 
хатњои уфуќї

Озмуни кушод Мол 8
19.02.2025 

15:15:05

2 426930
Маркази ёрии 

таъљилии ноњияи 
Љайњун

Таъмири ќисмати 
даруна ва беруна бо 
боми бинои Маркази 

ёрии таъљилии ноњияи 
Љайњун

Озмуни кушод Кор 1
19.02.2025 

15:20:50

3 426931

Корхонаи воњиди 
давлатии коммуналии 

«Мењмонхонаи 
Суѓдиён»-и шањри 

Хуљанд

Сохтмони бинои 
иловагии 1-ошёнаи 
толори ќањвахона 

барои 200 љойи нишаст 
дар Корхонаи воњиди 
давлатии коммуналии 

«Мењмонхонаи 
Суѓдиён»-и шањри 

Хуљанд

Озмуни кушод Кор 1
19.02.2025 

18:33:33

4 426933

Раёсати 
истифодабарии 
роњњои ноњияи 

Шоњмансур

Сўзишвории дизелї Озмуни кушод Мол 1
20.02.2025 

09:07:56

5 426934

Раёсати 
истифодабарии 
роњњои ноњияи 

Шоњмансур

Бензин, сўзишвории 
дизелї, битум ва 

равѓанњои молиданї
Озмуни кушод Мол 7

20.02.2025 
09:13:44

6 426935

Раёсати 
истифодабарии 
роњњои ноњияи 

Шоњмансур

Ќисмњои эњтиётии 
автомобилї

Озмуни кушод Мол 37
20.02.2025 

09:18:36

7 426932
Донишгоњи давлатии 

Кўлоб ба номи 
А.Рўдакї

Кашидани хатти 
гармидињї бо ќубури 

полипропиленї
Озмуни кушод Кор 1

20.02.2025 
09:40:30

8 426937

Раёсати 
истифодабарии 
роњњои ноњияи 

Шоњмансур

Ќисмњои эњтиётии 
автомобилї

Озмуни кушод Мол 29
20.02.2025 

14:07:34

9 426936
Мактаби тањсилоти 

миёнаи умумии №36-и  
ноњияи Шоњмансур

Таъмири љории бинои 
мактаби тањсилоти 

миёнаи умумии №36-и 
ноњияи Шоњмансур

Озмуни кушод Кор 1
20.02.2025 

14:30:00

10 426938

Муассисаи давлатии 
«Истифодабарии 

роњњои ноњияи Сино»-и 
шањри Душанбе

Тубакњо Озмуни кушод Мол 4
20.02.2025 

15:15:15

11 426940

Муассисаи давлатии 
«Истифодабарии 

роњњои ноњияи Сино»-и 
шањри Душанбе

Љорўби калон Озмуни кушод Мол 1
20.02.2025 

15:45:45

12 426939

Муассисаи давлатии 
«Истифодабарии 

роњњои ноњияи Сино»-и 
шањри Душанбе

Плитањои 
оњанубетонї, 

канорасангњо, диски 
алмосї ва асфалти 

хунук

Озмуни кушод Мол 7
20.02.2025 

15:55:55

